
Аннотация. Ушбу мақолада Спортчи аёлларнинг жамият тараққиётидаги ва 

спортни ривожлантиришдаги тутган роли хақида фикр юритилган.  

Калит сўзлар: Аёллар спорт фестивали. болалар спортини ривожлантириш 

жамғармасининг минтақавий филиаллари ва маҳаллий хотин - қизлар қўмиталари. 

THE ROLE OF SPORTSWOMEN IN THE DEVELOPMENT OF SOCIETY AND 

IN THE DEVELOPMENT OF SPORTS. 

Abstract. This article discusses the role of sportswomen in the development of society and 

sports. 

Keywords: Women's sports festival. regional branches of the children's sports development 

fund and local women's and girls' committees. 

РОЛЬ СПОРТСМЕНОК В РАЗВИТИИ ОБЩЕСТВА И В РАЗВИТИИ 

СПОРТА. 

Аннотация. В данной статье рассматривается роль спортсменок в развитии 

общества и спорта. 

Ключевые слова: Женский спортивный праздник. региональные отделения фонда 

развития детского спорта и местные женские и девичьи комитеты. 

 

Ўзбекистон аҳолисининг ярмини ташкил этадиган хотин – қизларнинг жамиятда 

ўзларининг муносиб ўринларини эгаллаши ва ўз салоҳиятларини намоён этишлари учун 

мустақилликнинг илк кунлариданоқ давлатимиз томонидан катта эътибор берилмоқда. 

Хотин – қизларга, оналик ва болаликни ижтимоий ҳофаза қилишга мухтарам 

президентимиз томонидан жиддий эътибор қаратаётганлиги, уларга келажагимиз 

давомчилари дунёга келтириш ва тарбиялаш шунингдек аёлнинг жамиятдаги мавқеи ҳамда 

нуфузини ошишида алохида кенг имкониятлар яратилаётганидан далолат беради. 

Давлатимиз рахбари томонидан жорий йилнинг “Ёшларни қўллаб-қувватлаш ва 

аҳоли саломатлигини мустаҳкамлаш йили” деб эълон қилиниши ва давлат дастурининг 

қабул қилиниши мамлакатимизда оилалар чироғи бўлган хотин – қизларга янаа да 

эътиборнинг кучайганлигини кўрсатади. Чунки жамиятимиз мустаҳкамлиги ва 

барқарорлигини таъминлашда соғлом оила ва соғлом аёл жуда муҳим аҳамиятга эга.  

Муҳтарам Юртбошимиз ўз сўзларида “Фарзандларимиз биздан кўра кучли, 

билимли, доно ва албатта бахтли бўлишлари шарт” деган эдилар.Ушбу чуқур маъноли 

сўзлар замирида ҳам аёлларга нисбатан юксак ишонч билдирилган. 

Ана шундай фарзандларни дунёга келтириш учун аввалом бор, аёлнинг ўзи соғлом, 

ҳар томонлама етук, дунёқараши замонавий,  фикри теран ва ватанпарвар бўлиши керак. 

Аёл бу оллоҳ томонидан яратилган энг буюк мўъжиза. Табиат қилиб берган. Ҳар бир 

инсон кўнглини мунаввар қилувчи нафақат оиласига балки бутун жамиятга аҳиллик, 

тотувлик ва меҳр оқибат бағишловчи ҳам аёллардир. Фарзандларимиз қалбига покиза 

туйғулар олижаноб инсоний фазилатлар аввало оналаримиз оқ – сути ва меҳр шафқати 

билан сингади. 

Аниқ мақсадларга қаратилган тадбирлар натижасида спорт билан шуғулланувчи 

ўқувчилар қамрови 2015 йилдаги 34,9% дан 2019 йилда 37,3% гача шу жумладан қизлар 

салмоғи – мос равишда 31,4 дан 34,3% га ошди. Қизларнинг умумий сонига нисбатан 

мунтазам спорт билан шуғулланувчиларнинг улуши 2015 йилда 6,6% ни ташкил этган 

бўлса, 2019 йилда 8,3% га етди. Алоҳида эътибор қишлоқ жойларда болалар спортини 

ривожлантиришга қаратилмоқда. Қишлоқ жойларда спорт билан шуғулланувчи болалар 

сони 2015 йилдаги 29,3% дан 2019 йилда 38,2% гача ўсди, шу жумладан қизлар – 24,1% дан 

29,9% га ортганлиги кузатилди. 

2180 та таъли муассасаларидаги умумий 1,3 миллион ўқўвчининг 324,7 минг нафари 

– 25,7 фоизи 1361 та спорт иншоотларидаги секцияларида машғулотларга жалб этилган.  

Улардан 120,4 минг нафари қизлардир. Олдинги йилга нисбатан спорт билан 

шуғулланувчилар сони 77,2 минг кишига, қизлар эса 33,6 минг кишига кўпайган. 

Болалар спорти мактабларининг ўқитувчи – мураббийлари таркибини юқори 

малакали мутахассислардан шакллантириш таъинлаш бўйича олиб борилган ишлар 

натижасида ўқитувчи мураббийлар сони 2018 йилдаги 10034 нафардан 2019 йилда 10876 

тага, шу жумладан аёл мураббийлар мос равишда 2768 дан 3122 нафарга ошди. 

Республика худуларида болалар спорти объектлари қуриш ва реконструкция қилиш 

бўйича Давлат дастурини амалга ошириш 2019 йилнинг ўзида қўшимча равишда 6,3 

мингдан ортиқ спорт секцияларини ташкил ва 107,2 минг болани (шундан 33,8 мингтаси 

қизлар) спорт билан шуғулланишга жалб этиш имконини беради. Ўсиб келаётган ёш авлод 

ўртасида соғлом турмуш тарзини кенг тарғиб этиш ҳамда болаларни оммавий равишда 

спорт билан шуғулланишга жалб этиш мақсадида республика худудларида 4 мингдан зиёд, 

шу жумладан қишлоқ жойларида 3 мингдан ортиқ спорт тидбирлари ўтқазилди ва уларда 

2,9 миллион болалар(1,4 миллион қизлар) иштирок этди. 

Худудий ҳокимиятларнинг бевосита иштироки ва қўллаб – қувватлаш натижасида 

“Аёллар спорт фестивали”, вазирлик ва идораларда фаолият кўрсатаётган  хотин – қизлар 

ўртасида “8 март хотин – қизлар куни” ҳамда “Наврўз” умумхалқ байрами арафасида 

“Соғлом аёл – соғлом жамият” шиори остида ўтказилган мусобақа, “Отам, онам ва мен – 

спортчи оила” каби мусобақалар мунтазам ўтқадилиб келинмоқда. 

“Аёллар спорт фестивали” мусобақаларида 2017 йилдаги туманли (шахар), вилоят 

босқичлари 75800 хотин – қизлар иштирок этди. Ушбу кўрсаткич 2016 йилга нисбатан 

44,2% га ошганлигини алоҳида таъкидлаш мумкин. 

“Соғлом аёл – соғлом жамият” шиори остида 2016 йил ўтқазилган мусобақаларда 

300 га яқин ташкилотларда ишловчи аёллар спортнинг 5 йўналиши бўйича куч синашдилар. 

2015 – 2016 ўқўв йилида Қўмита қошида жамланган “Иқтидорли қизлар” 

заҳирасининг 33 фоизини (126 нафарини) республика ва ҳалқаро даражадаги ютуқларни 

қўлга киритган 14 ёшдан 22 ёшгача бўлган спортчи қизларни ташкил этди. Зулфия 

номидаги давлат мукофоти совриндорларини 17 нафари халқаро ва республика даражасида 

ютуқларни қўлга киритган спортчи қизлар бўлиб, бу йилги танловнинг республика 

босқичида иштирок этаётган 235 нафар қизларнинг 35 нафари спортнинг бадиий 

гимнастика, каратэ, шахмат, академик эшкак эшиш ва таэквондо турлари бўйича иштирок 

этмоқда. Уларнинг 20 нафари Осиё ва Ўзбекистон чемпиони деган юксак номга сазовор 

бўлган. Деярли 80% спорт устаси ва халқаро тоифадаги спорт устаси унвонини қўлга 

киритган.  

Болалар спортини ривожлантириш жамғармасининг минтақавий филиаллари ва 

маҳаллий хотин – қизлар қўмиталари билан биргаликда – спорт билан мунтазам 

шуғулланувчи қизларни, энг биринчи навбатда ижтимоий қўллаб – қувватлаш муҳтож 

бўлган оила қизларга спорт кийимлари – Президент совғалари берилди. Жаҳоннинг энг 

йирик ва нуфузли спорт мусобақаларида Ўзбекистон вакиллари фаол ва зафарли иштирок 

этмоқда. 

